
Dispute Resolution 
(Resolusyon ng 
Pinagtatalunang Bagay) –  
Bago Mag-apply

Ano ang dapat pag-isipan 
bago mag-apply, para 
makapagpasiya ka kung sulit 
ang iyong oras at resources 
kapag ginawa mo ang proseso:

Pagbigay ng Ebidensiya  
Handa ka bang isumite ang 
ebidensiya sa RTB at ibigay ang 
ebidensiya sa iyong landlord 
pagkatapos mong mag-apply para 
ayusin ang pinagtatalunan?3

Batas kumpara sa Opinyon  
Hindi lahat ng mga isyu o mga bagay na 
hindi makatarungan na hinaharap ng mga 
tenant ay tinutugunan ng batas. Alamin 
kung ano ang sinasabi ng RTA tungkol sa 
iyong isyu at kung anong mga legal na 
remedyo ang available. Maaari mo ring 
tawagan ang RTB info line o ang TRAC  
info line. 

Hurisdiksyon 
Ang isyu mo ba ay sakop ng 
Residential Tenancy Act (RTA)? 
Kung hindi ay maaaring hindi 
aksyunan ang iyong aplikasyon 
dahil ang RTB ay walang 
“hurisdiksyon” — ang awtoridad 
na gumawa ng mga desisyon.4

Panahon sa Paghahanda 
Mayroon ka bang sapat na panahon 
para maghanda para sa hearing at 
lumahok dito? Iniiskedyul ng RTB ang 
mga hearing batay sa kung ang isyu ay 
dapat tugunan kaagad.

Nakasulat na Komunikasyon 
Nakipagkomunika ka na ba sa 
iyong landlord nang nakasulat? 
Binigyan mo ba siya ng makatwirang 
pagkakataong tugunan ang 
problema? 

Aprobadong Forms 
May forms na dapat gamitin para 
sa mga takdang abiso -- tulad ng 
pagtaas ng renta at evictions -- na 
dapat gamitin ng mga landlord. 

Ebidensiya kumpara sa mga Sabi-sabi  
Mayroon ka bang sapat na malakas 
at may nauugnay na ebidensiya para 
kumbinsihin ang arbitrator na maghusga 
sa iyong pabor?5 Mainam ang gumawa ng 
talangguhit na may facts sa isang hanay 
at ebidensiya sa kabilang hanay para 
patunayan sila.

Ang dispute resolution (resolusyon ng pinagtatalunang bagay) ay 
isang proseso sa Residential Tenancy Branch (RTB) kung saan ang isang 
arbitrator, na siyang itinakda ng RTB bilang tagagawa ng desisyon, ang 
magpapasiya tungkol sa mga legal na pinagtatalunan ng mga tenant at 
mga landlord. Karaniwan itong ginagawa sa telepono at hindi ito kasing 
pormal ng isang court hearing (paglilitis sa hukuman).

Deadlines  
Na-miss mo ba o ng iyong landlord 
ang anumang mga mahalagang 
deadline? May mga mahihigpit na 
deadline para talunin ng mga tenant 
ang mga eviction at para ibalik ng 
mga landlord ang mga deposit.2

Paraan ng Pagbigay ng  
mga Dokumento 
Dapat din sundin ng mga landlord at  
mga tenant ang mga tuntunin sa kung 
paano “ise-serve” o ibibigay ang mga 
dokumento sa isa’t-isa.1



Ang TRAC ay tumatanggap ng patuloy na suporta mula sa:

Ito’y pangkalahatang impormasyon na umaaplay sa British Columbia, Canada. Hindi magagarantiya 
ng TRAC na ito ang kasalukuyang bersiyon at na ito’y kompleto. Ang fact sheet na ito ay hindi 
dapat ituring na legal na payo para sa mga ispesipikong legal na problema. Gamitin sa sarili mong 
kapahamakan at konsultahin ang isang abogado kung kailangan mo ng legal na payo. V1 July, 2025.

Filipino

Ang magiging desisyon 
ba mula sa proseso 
ng resolusyon ng 
pinagtatalunang bagay ay 
makakatulong sa akin na 
resolbahin ang aking isyu? 

Mga mahalagang bagay na dapat 
tandaan tungkol sa RTB bago ka 
mag-apply!

•	 Mayroong mga mahihigpit na deadline para talunin ang 
eviction notices. Kung malapit na ang iyong deadline, mas 
mainam kung mag-aaplay ka sa lalong madaling panahon 
at na isumite mo ang iyong ebidensiya pagkatapos.

•	 Mayroong mga mahihigpit na deadline para sa pagsumite 
ng mga dokumento sa RTB portal at sa pagpapadala 
ng mga dokumento sa iyong landlord – siguraduhing 
nalalaman mo ang iyong deadlines bago ka magsimula!

•	 Ang mga hearing ay karaniwang isinasagawa sa telepono. 
Hindi ka tatawagan – ikaw mismo ang kailangang tumawag. 

Kailangan mo ba ng interpreter 
sa wika, o kailangan mo ba ng 
accessibility?

Pagkatapos mo isumite ang iyong aplikasyon 
para sa resolusyon ng pinagtatalunang bagay, 
maaari mong ipadala sa email sa RTB sa 
HSRTO@gov.bc.ca ang form na RTB-36 “Request 
for Alternate Dispute Resolution Proceeding 
Format” kasama ng nagsusuportang ebidensiya. 

Kung kailangan mo ng tulong sa panahon ng 
hearing, maaari kang magpasama sa isang 
ahente, assistant, advocate, o abogado.

1.	 Maaaring magbigay ang mga arbitrator ng mga may-bisang  
utos at desisyon, kabilang na ang:

•	 Utusan ang isang partido na sundin ang batas at/o kasunduan  
sa tenancy.

•	 Utusan ang isang partido na magbigay ng monetary compensation 
(magbayad).

•	 Utusan ang isang landlord na ayusin ang isang rental unit o property;
•	 Bigyan ang isang tenant ng permiso na mag-withold ng pera mula  

sa mga bayad sa renta sa darating na panahon.
•	 Kanselahin o sumang-ayon sa eviction notice.
•	 Maglaan ng Order of Possession sa isang tenant o landlord.

2.	 Iba’t-ibang Claim.  
Ang arbitrator ay makakagawa ng mga desisyon para sa iba’t-ibang claims sa 
parehong hearing KAPAG LAMANG ang claims ay magkakaugnay at isinama 
sa parehong aplikasyon. Bago mag-file ng iba’t-ibang claims, asesuhin muna 
kung mas mainam na mag-file ng magkakahiwalay na aplikasyon. Maaaring 
hindi aksyunan ng mga arbitrator ang mga claim na hindi magkakaugnay.

3.	 Pagkakasundo sa Settlement. 
Maaaring ayusin minsan ng mga tenant at mga landlord ang kanilang 
mga pinagtatalunan nang hindi gumagamit ng arbitrator o hearing, kahit 
na nag-apply na sila para sa resolusyon nito. Humanap ng karagdagang 
impormasyon tungkol sa pagkakasundo sa isang settlement sa TRAC 
webpage na pinamagatang “Mga Alternatibo sa Resolusyon  
sa Pinagtatalunang Bagay.”

Para sa Karagdagang Impormasyon
1	 Tingnan ang TRAC webpage na pinamagatang “Pagbigay ng mga Dokumento” at 

ang RTA Seksyon 88 at 89 para sa listahan ng mga paraan ng serbisyo.
2	 Tingnan ang “Tenancy Calculators” sa RTB website para makalkula ang deadlines.
3	 Tingnan ang Rules of Procedure (Mga Panuntunan sa Gawain) Seksyon 3 para sa 

impormasyon tungkol sa pálitan ng ebidensiya.
4	 Tingnan ang TRAC webpages na pinamagatang “Sakop ba ako ng Batas” at 

“Pag-apply para sa Resolusyon ng Isang Pinagtatalunang Bagay.”
5	 Para malaman kung ano ang itsura ng mahusay na ebidensiya, tingnan ang TRAC 

webpage na pinamagatang “Paghanda para sa isang Hearing.”


